
patjara vecik nuaya itjen! a sipakeljangan kasicuayan, mavan itua tja pilimalima a sengesengan, a
venecik ta kasiw, a venecik ta lima, temeqgic katua cemepu, izua anan uta itua gemaljup. aicu mavan a
vecik a sinipakeljang itua tja kakudanan. kacalivat anga tu pida nu kuzuljan a cavilj, ini a maumaumalj,
kamayan anan tja pacucucunan a tja sikatagaljan a na pasusususu taicu a sengesengan. ljakua ini ka
nanguag ini a tja sipazurungan tu tja sitjaucikelan.

saka tucu, secevucevung anga itjen ta maljian nu caucauan, sa izua anga itjen a Kitulutulu tua
sipaljazuanan ta tja sitjaucikelan. sa maqiti a kitulu tja magacuvucuvung tua tja kai a pinayuanan.

tja sihu izua uta a seman pupacugan tua sipaljazuanan tua tja sikituluan ta tja kai a pinayuanan,
pakatua seking, patjatjaucikecikel, sa pakata giki, sizuruzurung tua tja kakituluan. ljakua a paqulid angata,
ulja magati itjen a kemasi ta tja kinacemekeljan a patagilj seman pazangal tua tja kai. kumalji a kilangeda,
a givu, a venecik, tjemaucikel katua temulu, tja kisamuljai a mapuljat, sa namapuzangalan itjen a patje

palalaut.

tucu a sipuvaljavan a kakudan, inika palaing anga tu mamaw a taginaljanan, tjuruvu anga a na
puvaljaw ta maljian nu ginaljanan, katua maljian nu zukuan, mayanga izua na puvaljaw a sema cadja a

ginaljanan. Pasemalavi tu namakuda a su sipacunan?



